
1 Hyrje
1.1 Qëllimi i dokumentit
Ky studim realizueshmërie behet me qellim shqyrtimin e kushteve funksionale, teknike dhe ekonomike për zëvendësimin e sistemit aktual te pikave te shitjes ne kompaninë për shitje me pakicë “FIEK_Store”.

Sistemi i ri do te duhej te zëvendësonte përpunimin manual te shitjeve, përmes futjes në përdorim të aplikacioneve kompjuterike. 

Çështjet kryesore që shtrohen për studimin e realizueshmërisë së këtij projekti, mund të përmblidhen në shqyrtimin e rritjes/uljes së efikasitetit të punëtorëve, thjeshtimin e procedurave standarde të operimit, shqyrtimin e mundësive teknologjike për aplikim në ambientit aktual të punës në kompani si dhe arsyeshmërinë ekonomike.

1.2 Vlefshmëria e dokumentit
Ky studim shtrihet në të gjitha aspektet e zhvillimit dhe të implementimit të sistemit softuerik për pikat e shitjes. Si i tillë, është i vlefshëm përgjatë fazës së definimit të projektit.
1.3 Definimi i termave dhe shkurtesave
FIEK
Fakulteti i Inxhinierisë Elektrike dhe Kompjuterike

POS
Point Of Sale

ATK
Administrata Tatimore e Kosovës

1.4 Relacioni me dokumentet e tjera
Ky dokument 
lidhet me Vendimin e Drejtorit Ekzekutiv të Kompanisë nr. 81/2012 të datës 10.10.2012.
Detyrat e studimit të realizueshmërisë
Studimi duhet të vërtetojë nëse aplikimi i sistemeve të reja të teknologjisë në procesin e shitjes së mallit me pakicë mund të përmirësojë rrjedhën e punës në kompani.
Çështjet specifike që duhen adresuar përfshijnë:

1. Përmirësimi i procesit të shitjes si rezultat i aplikimi të POS-ëve.

1.1. Identifikimi i artikujve në procedurë të shitjes dhe gjetja më e shpejtë e çmimeve

1.2. Regjistrimi i artikujve

1.3. Lëshimi i faturave
1.4. Regjistrimet në kontabilitetin e ndërmarrjes dhe raportimet në ATK

2. Përmirësimi i përvojës konsumatorë.

2.1. Afektimi i kohëzgjatjes së një procedure mesatare të shitjes.
3. Aplikimi i teknologjive të reja në ambientet e kompanisë

3.1. Zëvendësimi/Përdorimi i pajisjeve ekzistuese të IT-së
3.2. Përshtatshmëria e sistemit të ri me mënyrat dhe procedurat e punës në ndërmarrje
4. Investimet në sistemin e ri
4.1. Blerja e pajisjeve të reja dhe blerja e softuerit
4.2. Kthimi i investimeve

4.3. Konkurrenca

Rezultatet
1. Përmirësimi i procesit të shitjes si rezultat i aplikimi të POS-ëve
Sistemi aktual (manual) i shitjes, bën që një procedurë shitjeje mesatare (me përafërsisht 10 artikuj) të merr prej 4 - 8 minuta kohë. Kjo e kufizon një arkë në maksimalisht 120 shitje në ditë (duke marrë kohën mesatare prej 6 minutash). Nëse kemi 10 arka në dispozicion, kjo e kufizon shitjen ditore në 1200.
Duke pasur parasysh rritjen e kërkesës konsumatorë, sistemi aktual nuk mund të veproj në kushte optimale.
Futja e teknologjive të reja në përdorim, do të ulte kohën mesatare të një shitjeje në 1 – 2 minuta.
1.1. Identifikimi i artikujve në procedurë të shitjes dhe gjetja më e shpejtë e çmimeve

Me shfrytëzimin e lexuesve të barkode-ve, identifikimi i artikujve do të bëhej në procedurë shumë më të shkurtër sesa manualisht, për të paktën 2/3 e kohës aktuale të një shitjeje. 
Ndërlidhja e lexuesit te barkode-ve me softuerin përkatës mundëson gjetjen automatike të çmimeve të regjistruara më parë dhe pa gabime.
1.2. Regjistrimi i artikujve

Procesi i regjistrimit të artikujve do të pasonte automatikisht pas identifikimit të artikujve, përmes regjistrimit në listën aktive. Shtimi i sasisë së artikujve po ashtu është proces trivial.

1.3. Lëshimi i faturave

Duke përfituar nga procesi i regjistrimit të artikujve, lëshimi i faturës është veti automatike e sistemit. Për lëshimin e faturës nuk nevojitet rilistimi i artikujve në listë të veçantë apo nxjerrja e shumave, meqë procesi i mëparshëm i regjistrimit shërben edhe për gjenerimin e faturave.
Lidhja me printerin përkatës mundëson edhe shtypjen e aty-për-atyshme të faturave.
1.4. Regjistrimet në kontabilitetin e ndërmarrjes dhe raportimet në ATK

Procesi  i regjistrimit të artikujve të shitur gjatë një procedurë shitjeje është shumëfunksional, dhe mundëson edhe regjistrimin e menjëhershëm të shitjeve në librin elektronik të kontabilitetit, apo ka mundësi ndërlidhjeje me softuerë tjerë që kanë funksion kontabilitetin e ndërmarrjes.
2. Përmirësimi i përvojës konsumatorë.

Konsumatorët janë një prej përfituesve të sistemit. Përmes mundësimit të një shitjeje të shpejtë pa gabime, dhe pa pritje të gjata në radhë, sistemi i ri mund të ndikojë në rritjen e kënaqësisë së konsumatorëve me shërbimin.
2.1. Afektimi i kohëzgjatjes së pritjes në radhë.

Konsumatorët do të presin shumë më shkurt në radhën e arkës, në rast ta aplikimit të teknologjive të reja, duke eliminuar në këtë mënyrë pritjet e gjata për të paguar, sidomos gjatë festave. Duke marrë për bazë shkurtimin e kohës mesatare të shitjes, pritja e konsumatorëve në radhë pritet të shkurtohet me 75%.
3. Aplikimi i teknologjive të reja në ambientet e kompanisë

Aplikimi i teknologjive të reja mund të implikoj kosto shtesë për kompaninë, por blerja e pajisjeve të reja është e domosdoshme për implementimin e sistemit softuerik.
3.1. Zëvendësimi/Përdorimi i pajisjeve ekzistuese të IT-së

Nga pajisjet ekzistuese që mund të përdoren janë vetëm pajisjet e rrjetës (kabllot dhe dy switch-a). 
3.2. Përshtatshmëria e sistemit të ri me mënyrat dhe procedurat e punës në ndërmarrje

Sistemi i ri mund të kustomizohet sipas procedurave aktuale në aplikim në ndërmarrje.

4. Investimet në sistemin e ri

4.1. Blerja e pajisjeve të reja dhe blerja e softuerit

Kompjuterët duhet të ndërrohen me modele më të reja, ndërsa pajisjet tjera përcjellëse (përfshirë barkod lexuesit dhe printerët) duhet të blihen.

4.2. Kthimi i investimeve

Investimet në pajisjet e reja dhe në softuer është investim me qëndrueshmëri afatgjate. Të gjitha pajisjet mund të përdoren më së paku për pesë vjet, ndërsa softueri edhe për më shumë. Marr parasysh shpejtimin e procesit të shitjes, disa prej punëtorëve në shitje, mund të ridrejtohen për punë të tjera, duke zvogëluar kostot operative të kompanisë.
Résumé

Implementimi i një sistemi të ri elektronik për procesimin e shitjeve me pakicë në FIEK_Store, lehtëson dhe shpejton në masë të madhe procesin e shitjes.
Pritja për shërbimin e një konsumatori pritet të reduktohet deri në 75%, përderisa të gjitha shitjet mund të faturohen menjëherë dhe të barten në sistemin e kontabilitetit.

Shpejtimi i procesit të shitjes mundëson shërbimin e më shumë klientëve në kohë të njëjtë, duke e bërë të mundshme ridrejtimin e të punësuarve nga arka në divizionet tjera, me çka reduktohet nevoja për punësimin e më shumë punëtorëve.
Edhe pse sistemi i ri implikon një kosto fillestare, kthimi i investimeve është i realizueshëm marr parasysh reduktimin e operacioneve të deritanishme që kanë gjeneruar kosto.

Bazuar në të gjeturat e këtij studimi rekomandohet:

APLIKIMI I SISTEMIT TË RI ELEKTRNIK POS.

